
Incumbensa Widmer (Favugn) concernent la flexibilisaziun dal dumber da lecziuns per mez di sin il stgalim primar

En l'art. 26 al. 2 da la Lescha davart las scolas popularas dal chantun Grischun vegnan regladas las uras da bloc sco suonda:
"Sin il stgalim primar importan las uras da bloc almain quatter lecziuns consecutivas." En I'art. 23 al. 1 da I'Ordinaziun tar la
Lescha da scola vegn precisa: "Mintga mez di én per regla admessas sin il stgalim primar maximalmain 4 lecziuns." Plinavant
vegn fixa en l'art. 24 al. 1 da la medema ordinaziun: "Durant las uras da bloc ha per regla lieu I'instrucziun. Ultra da quai
pon las uras da bloc er vegnir duvradas per purschidas che han in connex cun l'instrucziun, sco l'agid per far lezias e pensums,
la scolaziun musicala da basa u lecziuns da sport supplementaras.”

Bleras vischnancas da scola en il chantun Grischun én situadas en territoris periferics e cumpiglian plirs lieus da scola. Il
manaschi da scola vegn, nua che quai & pussaivel, adatta a I'urari uffizial da l'auto da posta per evitar augments dals custs da
vart da la vischnanca per transports da scola privats.

Sco exempel serva la suandanta illustraziun fictiva. In per uffants dovran in transport (auto da posta normal) da lur lieu da
domicil al lieu da scola. Auters uffants na dovran betg quai, perquai che lur chasa da scola sa chatta en lur lieu da domicil.

Uffants cun auto da posta normal Uffants senza auto da posta normal
arriv TP: 07.45 nagina via

temp da recepziun obligatoric: 30 min temp da recepziun facultativ/inexistent
cumenzament da la scola: 08.15 cumenzament da la scola: 08.15

fin da la scola: 11.45 fin da la scola: 11.45

temp da recepziun obligatoric: 30 min temp da recepziun facultativ/inexistent
partenza TP: 12.15 nagina via

Per quest lieu da scola dessi la pussaivladad d'avair I'avantmezdi fin ad 1 lecziun dapli instrucziun.

L'art. 23 al. 1 da I'Ordinaziun tar la Lescha da scola na permetta per regla betg da porscher dapli che 4 lecziuns instrucziun per
mez di sin il stgalim primar. Questas lecziuns che na vegnan betg dadas I'avantmezdi ston vegnir cumpensadas il suentermezdi.
Dis da scola fitg lungs én la consequenza, en spezial per ils uffants che dovran in transport da scola (traffic public [TP]).
Actualmain ési mo pussaivel d'endrizzar in'ura da recepziun u in‘ura per far lavurs da scola (pensums, lezias) avant u suenter il
temp d'instrucziun sco tal da 4 lecziuns I'avantmezdi. Quest temp na vala pero betg sco temp d'instrucziun. Tras quai vegnan ils
dis da scola prolungads artifizialmain — il transport vegn er anc vitiers. lls uffants che dovran supplementarmain in transport,
n'han da quai nagin profit areguard il temp.

Regulaziuns armonisadas davart il cuntegn da las cumpetenzas d'instrucziun che ston vegnir intermediadas (Pl 21) e davart la
durada da las lecziuns én raschunaivlas sin plaun chantunal e naziunal, per che tut ils uffants possian ademplir sche pussaivel
las medemas premissas.

Regulaziuns unitaras per la dumonda, cura precis che l'instrucziun stoppia avair lieu, negligeschan pero relaziuns geograficas e
pussaivladads per territoris periferics. Da gronds dischavantatgs eén pertutgadas oz regiuns perifericas cun plirs lieus da scola
che ston adattar lur temps d'instrucziun usché bain sco pussaivel al med da transport public (auto da posta normal uffizial). La
plivalur per uffants (main scola il suentermezdi e dis da scola pli curts) e per la vischnanca (nagin augment dals custs pervia da
transports da scola privats e pervia da lecziuns d'assistenza [uras da recepziun]), che vegn stgaffida cun la pussaivladad da
concepir en moda pli flexibla ils temps d'instrucziun, & incontestabla.

Las sutsegnadras ed ils sutsegnaders pretendan:

I duai vegnir tegni quint da las premissas structuralas e geograficas e da las pussaivladads da las scolas en territoris da
muntogna. La regulaziun concernent I'admissibladad dal dumber da lecziuns per mez di da scola sin il stgalim primar
duai vegnir flexibilisada e las vischnancas da scola duain survegnir la suveranitad per concepir sezzas l'urari da
I'instrucziun — resguardond las relaziuns perifericas.

